
Происхождение честных древ 

Креста Господня и память святых 

мучеников Маккавеев 
 

(1 августа/14 августа) 
 

Тропарь святым, глас 1: 

Боле́зньми святы́х, им́иже о Тебе ́ пострада́ша,/ 

умолен́ бу́ди, Го́споди,/ и вся наш́а боле́зни 

исцели́,// Человеколюб́че, мо́лимся. 
 

Кондак святым, глас 2: 

Премуд́рости Бо́жия столпи ́седмочис́леннии,/ и 

Боже́ственнаго Свет́а свети́льницы 

седмосве́щнии,/ Маккаве́и всемуд́рии,/ пре́жде 

муч́еников преве́лии му́ченицы,/ с ни́миже всех 

Бо́гу моли́теся,// спасти́ся почита́ющим вас. 

Величание святым: 

Велича́ем вас,/ страстотер́пцы святии́ Маккавеи́,/ 

и чтим честная́ страда́ния ва́ша,/ яж́е за Христа/́/ 

претерпе́ли есте.́ 

Тропарь Креста, глас 1: 

Спаси,́ Го́споди, люд́и Твоя́/ и благослови ́

достоян́ие Твое,́/ побед́ы на сопротив́ныя да́руя/ и 

Твое́ сохраняя́ Кресто́м Твои́м жи́тельство. 
 

Кондак, глас 4: 

Вознесы́йся на Крест во́лею,/ тезоимени́тому 

Твоему ́но́вому жит́ельству/ щедро́ты Твоя ́да́руй, 

Христе́ Бо́же,/ возвесели́ нас сил́ою Твое́ю,/ 

побе́ды дая́ нам на супоста́ты,/ посо́бие имущ́им 

Твое́ оруж́ие ми́ра/ непобедим́ую побе́ду. 

Прокимен Креста, глас 6:  

Спаси,́ Го́споди, лю́ди Твоя́/ и благослови́ 

достоян́ие Твое.́  

Прокимен мучеников, глас 4:  

Святы́м, иж́е суть на земли́ Его́, удиви́ Госпо́дь 

вся хотен́ия Своя ́в них. 

Причастен Креста: Знам́енася на нас свет лица ́

Твое́го, Го́споди.  

Причастен святых: Ра́дуйтеся, прав́еднии, о 

Го́споде, прав́ым подоба́ет похвала́. 

Стихиры на поклонение Кресту Господню  

Глас 2: Прииди́те, ве́рнии,/ Животворя́щему Дре́ву 

поклони́мся,/ на не́мже Христо́с, Царь слав́ы, во́лею 

руц́е распросте́р,/ вознесе́ нас на пер́вое блаже́нство,/ 

я́же преж́де враг сла́стию укра́д,/ изгна́ны от Бо́га 

сотвори.́/ Прииди́те, ве́рнии, Дре́ву поклони́мся,/ 

и́мже сподо́бихомся неви́димых враг сокруши́ти 

главы́./ Прииди́те, вся отече́ствия язы́ков,/ Крест 

Госпо́день пе́сньми почти́м:/ ра́дуйся, Кре́сте, па́дшаго 

Ада́ма соверше́нное избавлен́ие,/ о тебе́ бо ве́рнейшии 

цар́ие на́ши хва́лятся,/ я́ко твоею́ си́лою 

исма́ильтеския лю́ди держав́но покаря́юще./ Тя ны́не 

со стра́хом христиан́е целую́ще,/ на тебе́ 

пригвозди́вшагося Бо́га сла́вим, глаго́люще:/ Гос́поди, 

на том пригвозди́выйся, поми́луй нас,/ я́ко Благ и 

Человеколю́бец. 

Глас 5: Зря́щи Тя тварь вся, на Кресте́ на́га ви́сяща,/ 

Соде́теля и Зижди́теля всех,/ изменя́шеся стра́хом и 

рыда́ше,/ со́лнце же свет омрачи́,/ и земля ́

колеба́шеся,/ ка́мение же разседа́шеся,/ и хра́ма 

све́тлость раздира́шеся,/ ме́ртвии воста́ша от гробо́в,/ и 

а́нгельския cил́ы ужасо́шася, глаго́люще:/ о, чудесе́! 

Суди́я су́дится/ и стра́ждет хотя́ за спасе́ние ми́ра и 

обновле́ние. 

Глас 8: Днесь Влады́ка тва́ри/ и Госпо́дь сла́вы/ на 

Кресте́ пригвожда́ется/ и в ре́бра пробода́ется,/ же́лчи 

и о́цта вкуша́ет/ сла́дость Церко́вная,/ венце́м от 

тер́ния облагае́тся./ Покрыва́яй неб́о о́блаки/ одеж́дею 

облачи́тся поруга́ния,/ и зауша́ется бре́нною рукою́/ 

руко́ю созда́вый человеќа;/ по плеще́ма биен́ быва́ет/ 

одева́яй не́бо об́лаки./ Заплева́ния и ра́ны прие́млет,/ 

поноше́ния и зауше́ния/ и вся терпи́т мене́ ра́ди, 

осужден́наго,/ Избави́тель мой и Бог,/ да спасе́т мир от 

пре́лести, я́ко Благоутро́бен. 

Сла́ва, и ны́не, глас то́йже: 

Днесь неприкосновен́ный существо́м/ прикоснове́н 

мне быва́ет,/ и стра́ждет стра́сти/ свобожда́яй мя от 

страстей́;/ свет подава́яй слепы́м/ от беззако́нных усте́н 

оплева́ется/ и дае́т плещи ́за плене́нныя на ра́ны./ Сего́ 

Чис́тая Де́ва и Ма́ти на Кресте ́зря́щи,/ боле́зненно 

веща́ше:/ увы ́Мне, Ча́до Мое́,/ что сие ́сотвори́л еси?́/ 

Кра́сный добро́тою па́че всех человеќ,/ бездыха́нный и 

беззра́чный явля́ешися,/ не имея́ ви́да, ниж́е доброт́ы./ 

Увы́ Мне, Мой Све́те,/ не могу́ спя́ща зре́ти Тя,/ 

утро́бою уязвляю́ся,/ и лю́тое ору́жие се́рдце Мое ́

прохо́дит./ Воспева́ю Твоя́ стра́сти,/ покланя́юся 

благоутро́бию Твоему,́/ Долготерпели́ве, сла́ва Тебе.́ 

 

 

 


